
Mwthangnaisa Subraiyung Jisu
Khristoni chwngsacha 
kothoma India ha
manangni kamirokno
hamari rwmano nuk nani!

Soitan ni bkhasrangmung
Abo sumsog bai khob jak (Luke 4:5,6)
Jisuni bkhasrangmung 
Abo thwi bai khobjak.

Sumsog ni tongthokmung wng kha 
bkha tongthokmung.
Chuknohani tongthokmung wng kha
Bkhatungmung; 
Tongthokmung khe mokolni jora se,
Bkhaphurmung wng kha mwktwi ni jora,
Tongthomung khe yak bai sokma jora,
Bkhaphurmung wng kha yasku sungma 
jora.

Chini bwkha supla jakya sak jora
Bkhasrangmung kwrwi
Jisuni thwi sarjak ya jora
Kwsarok hamwi man ya!

Kothoma kaham yachak nairok 
bkhasrangmung mano,
Kothoma kaham pirnai rokbo 
bkhasrangmung mano,
Chuba nai baorok bo Bkhasrangmung 
mano,

O kuplung bkhasrangmung
Paithak uo 
Bubagrani bkhasrangmung bai gwdal uo!

Samson bini mokol kwma phru se si uo
Delilah bai bkhasrangmung kwrwi 
Chwraikuk bwsa bini rang pai phru se si uo 
Kisching rok bai Bkhasrangmung kwrwi 
Gwnangsa thwimani yagulo se si uo
Gwnang wngma bai mung wngya
Phiya ba  Lasar swkangni chimi so si kha.

Kothoma kaham rrwmani bkhasrangmung 
Abo Apha bai chuk rwjak.
Abo Kruss saka sui jak
Abo horjlai ni slai bai pirjak!
Nwng kthangnai
Yaknwi yak bai yachak khe
Nwng ma kap uanw
Yachak ya tong khe!

Je phru uo nok kwrwi wngo
Chamung tei rihchum kwrwi
Tei bkhasrangmung kwrwi
Abono no tongthar slai mani!
Je phru Bkhasrangmung tongo
Ab khe bwkha swlaijakmani se!
Khandamal ni chimi chengwi
Hayung pungmani
Abono Kaitorni raida!

CHONGWI 
NAIJAK NAI KOKTHAI

Emil Annanni

Executive Directorni koktun…
Tongthokma tubunai kothoma kaham pir mani samungo joto nangkhru nairokni bagwi… 

Chini Subrai tei mwthangnaisa Jisu Khristoni mung bai ang norok 
jotono tongthokmani tei hamchajak Khristmas tei Bisi kwtal ni 
bkhaphang yaphar wo.
Taklai bisini tal 11 belai khe doui laiwi thang pai kha. Chwng khe 
tabuk tongthokma Khristmas tei hamchajak Bisi kwtal no se palai 
nani naising lai jak. Chini nukhungo tei Vishwa Vani ministry wo 
Kaitor bwswk hamari rw kha chwng lekhaui saui man ya! Taklai 
bisini paithakni je sal tongmarok chwng Subrai ni yakung tola wo 
achugwi hambai rw nani tei bkha logwi Bini twidulmungno 
naisingwi tong nani jora wng si thung. Bkha kwchang kwchang 
wng di tei saui man di Angno Subraiyung hwnwi! Chwng jephuru 
Kaitorni muchung twi khlai wo, chini ministry bebak kaham rok 
bai hamchanai.
Tini nini bagwi Subraiyung achai kha:
Jisu Khristo achai mani wng kha belai khe nangkuk mani jora, 
aboni bising twi chwng saui mano Kaitor wng kha bororok bai 
hakchalma wo tong ya phiya Immanuel wngwi chwng bai gana 
khe se tongo.
Kwbangma bororok o hayungo achai wo tei joto achai mani no 
nangkuk mani se. O hayung le bororok achai mani bai tongo. 
Phiya Jisu Khristo achai mani wng kha bebak achai nairok ni slai 
bo kuchuk tamni hwn khe Bo le mwnakma sumsok no yachagwi 
na bai kha hakhe Bini pohor bai o swngchar no chwngrwui rw kha. 
Kaitor bororok no phiyogwi nana bagwi borok wng kha. Omo se 
belai tongthokjak nai kothoma kaham omono Khristmas hwnwi 
swngchar wo palai lai wo.
Jisu swkang phaimani kok diari:
Jisu puila swkang phaimani kokno bisi mojomo swkang kok diari 
suiwi klangjak (Yap. 3:15; Jis. 7:14; Mika 5:2). Jisu ni achai mani 
kokno puila swkang Bini buma Mary no suarirok sa phai kha. Abo 
belai uanamung kotor tei kwmamsingcha kothoma.
Bini yagulo hwn khe, o kokno Josep no sa kha, Jisu ni bupha. Bo 
swkang swkango o kokno yachakna gose liya. Yagulo bo Kaitorni 
muchung mano goseui na kha. Hakhe o kothoma kaham mera 
mwrwknairok ni thani pirjak kha. Tini, o kokno swngchar ni bebak 
bororok ni thani pirjak kha. Diarirok bai suarirok Jisu ni achai 
mano sakki rwma hai, chwng bo o kubui tei laibumano buino ma 
sa thai klai wo. 
Swngchar ni bororokno twiwi Jisu ni naharmung:



Mathai 1:21 wo sao, Jisu bini bororokno borok sumsokni phiyok 
nai. Chwng Johon 3:16 wo nugo, Kaitor swangchar no aswk 
hamjak kha je Bono poito khlainairok borok thwi phlaiya langma 
mannai tei borok sumsok ni bagwi thwi glak. Hibru 8:6 wo hai 
hwnwi sao, soichajak Apha ni aro chwng sumsok bororok thangwi 
manna bagwi lama snam nai wng Jisu. 1 Pitor 1:18-19 wo sao, 
bororokno mwthangna bagwi kross saka wo thwi nani tei thwi rw 
nani wng kha Kaitorni soi chabmung kaham. Abo hai khe no Jisu 
Khristo swngchar wo phai kha sumsok rok no mwthangna bagwi. 
(1 Tim. 1:15). Omo wng kha kubui tei yachagwi mano.
Tongthokma tubu nai Kothoma kaham:
Chwng je phuru Luk 2:1-19 no khuk tango, Jisu Khristo achai 
phuru tongthokma hai chwng bo a tongthokmano manwi mano. 
Chwng elembago uaire uaire khuk tango bkha bacha rw mani kok 
no, Sakai bkha bacha rw mani (Luk 1:13), Mary no (Luk 1:30), 
Josep no (Mathai 1:20; 2:13,14) tei paithago khe Mera 
mwrwknairok no (Luk 2:10) ta kiri di hwnwi sama ni. Kothoma 
kaham wng kha tongthokmung ni kok se abo chini kirimungno 
naui pai wo tei chwngno bkha kwchang rw wo tabuk ni jora twi 
phano abo tongo (Luk 2:10-11). Joto poito khlaiwi o kothoma no 
yachak nairok bkha wo tongthokma mano.
Ani jora le Nini yago:
Chwng haino hai tei kaisa Bisi Kwtal wo habna wngwi tong kha 
aboni bagwi chwng belai tongthok lai wo. Tei baisa wo hwn khe 
chwng kiri wo, bwkha udru mudru wngo tei hamya uansukma 
bwskango kwbangma kebengmung man lai uanw hwnwi. Chwng 
bisi kwtal no Kaitorni kok sama hai manjak uanw. Lobmung 31 wo 
omo hai khe sao

· Je phuru phano Kaitorni katimungo tong di (Lob. 31:1; Jis. 
26:3,4)

· Subraiyungno nono twidulwi mang tong nai! (Lob. 31:3; 
Jis. 58:11)

· Subraiyung nono nini arini yakni phiyogwi tonnai! (Lob. 
31:8; Jis. 4:1,2)

· Nini jora wng kha Kaitorni yago se! (Lob. 31:15; Jis. 
46:3,4)

· Kaitor je kaham manwi abono rw wo! (Lob. 31:19; Jis. 
60:22)

· Kaitorni thani kubui khe tong di! (Lob. 31:23; Jis. 
44:21,22)

· Rak di tei bwkha tor di! (Lob. 31:24; Jis. 40:28-31)
Sakani suijak elembak bwtang rokno khuk tang di. Abono hamjak 
di, Poito khlai di tei aro sama hai kok khnaui tong di. Hakhe bisi 

kwtalni joto salrok nini bagwi hamari gwnang wng nai, 
tongthokmung tei khakchangma mannai. Bisi kwtalni salrogo 
Subraiyung nono kwbangma hamari rwui tong thung.
Tabukno swkang Khristmas Palai nai kami rok:
Je phuru Khristoni pohor mwnago khajagwi tongnai bororokni 
saka wo chwngsa wo, aphuru bororokni langma slai jago. Poito 
khlainai kwtal bororokni bwkha tei nukhung slai jago. Borok 
Khristo ni tongthokma tei khakchangma kuplung mano. Je phuru 
Kaitorni kokthai no khuk tangna tei khnana hamjak nairok khorok 
10 ka wo aphuru motha songsajago. Poito khlainai borokni 
nukhung kuthum lai phuru eba buphang saklom wo kuthum lai 
phuru borokno Kaitorni kokthai kaham khe phwrwngmung 
rwjago.
Taklai wo khe 147 kami rok tabukno swkang khristmas palai lai 
nai. Omorok bebakno norokni chubachu tei norokni surimung ni 
jagrwi se wngo. Khristmas ni yakpai norok rohor mani abo 
chonghor rokno rwjago abo bai borok bwkha bacha wo. Norok bo 
chukha wo kotor hamari mannai. Halleluiya!
Salbrum Poito khlainai kwtal mano tei Motha torsa wo!
Laijak thangjak molo Subraiyung salbrumno motha wo poito 
khlainai kwtal tubu wo. Abo hai khlaiwi, tinini salo phano, motha 
tor thung tei phola bang thung abo se chini bo muchungma tei 
aboni bagwi no chwng ring jago.
Suri bai ja di North Indiani kai 5 amchoini 3126 kamini bisingo 
2833 kami wo Baibel swrwngnai bodol rokni bagwi, 1105 motha 
tei 7541 bororok poito gosewi Jisuno yachak nani bagwi tiyar 
wngwi tong nairokni bagwi.
East Northeast India ni kai 3 amchoini khung 2984 kami wo 
kothoma kaham samung tangna ni bagwi chongwi na kha. Chwng 
Kaitorno hambai ma rw wo 2075 Baibel swrwngnai bodol ni bising 
twi motha khung 750 songsaui man kha. Suri bai ja di khorok 
2294 bororok dophani swkang poito wngwi baptisma wngna ni 
bagwi tiyar wngwi tongnai rokni bagwi.
Suri bai ja di West bai South India bwkhakni khung 4314 kami wo 
kothoma kaham samung tang jagwi tongo. Suri di 2839 Baibel 
swrwngnai bodol tei 1419 motha rokni bagwi. Nukhung kaisa 
wngwi suri lai uanw khorok 2608 bororok baptisma wngna ni tiyar 
wngwi tongnai rokni bagwi. O torsaui tongnai motha rok phola wo 
chakraui manna bagwi suriwi man tong di.
Nwng man kha hwn khe Chwngno Chuba ja di:
Chini organization ni nukmari doui sok rwui manna bagwi chubawi 
tong nairokno chwng hambai rw thai tei borokni kahamsathai. 
Norokni chubamungno chwng sa thai klai wo tamni hwn khe 

norokni chubamung bai se chwng aswk jora sok phai wo. Nini 
chubamung kisisa phano wng thung chwng norokno koihor jao 
chwng bai baksa o samungo kharwi tongna bagwi. Chwng norokni 
koijao chini o samung kaham wo nini nukhungni bororokno bo 
daison rw di.
Chwng norokni sirona muchung jago norokni boxni chubamung, 
talbrumni yapharmung, motha tangna ni bagwi chubamung chini 
ministry wo belai khe nangmani samungo thepa jago. Aboni 
bagwi khairogwi kami khungsa ni bagwi talbrumno rang 4000 
rwui kothoma kaham pirna ni samungo chuba di. Kaitor norokni 
kotor hamari rw thung.
“Chuknohani kuchugo Kaitor chwngsacha wng thung, tei o 
swngcharo bo hamjakma bororok ham thung.” (Luk 2:14)

 

Chennai 53 Yours in Christ

21 November 23     Rev. Dr. Wilson Gnanakumar

HASTE KAI BRWI WO KEMP WNG MANI
KOTHOMA PIR NANI SAMUNG KAHAMNI BAGWI POITO KHLAI NAIROK KUTHUM LAI MANI

NORTH INDIA NI 

HASTE KEMP 2023

OCTOBER 22-24

DHYANA NILAYA, HYD

ODISHA 

HASTE KEMP 2023

OCTOBER 23-25

THIRUVALLA,

KERALA

MAHARASHTRA

HASTE KEMP 2023

NOVEMBER 10-12

COURTALAM,

TAMILNADU

GUJARAT

HASTE KEMP 2023

NOVEMBER 17-19

DHYANA NILAM, 

HYDERABAD

BKHASRANGMUNG RWNAI KOTHOMABKHASRANGMUNG RWNAI KOTHOMABKHASRANGMUNG RWNAI KOTHOMA

Dec-Jan 2009 bisi wo Emil Annan sui mani…Dec-Jan 2009 bisi wo Emil Annan sui mani…Dec-Jan 2009 bisi wo Emil Annan sui mani…

Bkhajani,
Khoroksa hai hwnwi sao,
“Ang boro bkhasrangma mannai, abo saboni thani tong,
Tumungno borog rang kwbang san khe abono ang nai mano;
Borog rwna soiya  hwnkhe, ang khogwi  nai mano, Ani nangkuk 
mani Bkhasrangma se”
Chrysostom sao,
“Bororok bkhasrangmung swngsar uo naituk uo – 
Borog balogwi naituk phano borog manglak” 
Bkhasrangmung bai bkhakchangmung se bororok nangkuk uo!
Kaitor snam nai sa, nangkuk mani nokbar, watwi tei pohorno 
magnangwi no rw o
abo haino nangkuk ma Bkharangmung tei bkhakchangmung no 
bo  Jisu ni mung bai magnangno rw o.
Nwng a Bumung no yachak ya jora Bkhasrangma tei 
bkhakchangmung
Nini wngwi manglak – O kok rokno sakhrub mani.  

Norok Bobby Mc Ferrin ni 
Kok na siwi tong khna
Bo khoroksa Amaricani borok, rwchabmung rwchabna tei suina 
kwrwng.
Bo aswk rwchabmung swi mani bere, omo khe belai nangmani:
“ Ta uanadi, Tongthok tongdi”
Boni haktorni joto bororok no omono rwchab lai uo
1988 ni president chongmari ni jora uo
George W. Bush ni bupha George H.W.Bush chongmari uo bacha 
phru o
O rwchabmung bai se 
Chongmari ni kok pir uo. 
Swngsar kuplung o rwchabmung abo
Swinaisa ni bagwi khe chuk ya tei bkhasrangmung bo kwrwi!
Bobby Mc Ferrin
“Ta uanadi, Tongthok tongdi” hwnwi rwchabnaisa 
Bo saksak ni langma no sacho wi thwi kha!                                            
Hayung uo 245 haktor tongmani bere
Kaisa haktor phano bkhackhangmung tei Bkhasrangmung kwrwi!
Maldives khe chini noksu haktor.
Abo kaisa chasajak noksu haktor! Phiya aro Bkhakchangmung 
kwrwi!
Bisi 30 khoroksa bait wither tongmani yagulo aro chongmari chong 
lai kha.

Kwtal president phai kha – Phiya bkhakchangmung kwrwi!
Borogni kirimung khe – Maldives Twijlang uo kwlwkwi thangnai!
Kai 1200 twi kwcharni haplok tong thani 
4 lakh borok tongo tei borokni kirimung khe
Haino hai tei uaisa Tsunami kai  bwswk haplok se twi bising wngo!
Tamni hwnkhe thangnai ni Tsunami uo kwbangma haplok kwlwk bai 
kha!
Maldives 3 feet se Twijlangni slai kuchug
Aro bororok no juda hathai uo nor na uansog lai wi tongo. 
Tei Maldives snamwi tisa na chong lai kha. 
O kok rokno norok kokthum bwlai rogo man o.
 Bara khe sakhe, Baithang, nukhung, taun tei haktor
 Rogo “Bkhasrangmung” tei “Bkhakchangmung” kwrwi 
 kha!
 Subrai Jisu o hayungo phai kha, 
 Ano tei nono nai no Tei o hayung ni jotro bororok 
 no “Bkhasrangmung” rwna bagwi.
 Obo wngkha Boni thani simi se “Bkhasrangmung” tongo  
hwnwi sama se!
Jisu Sao: “Ani Bkhasrangmung!”(John 15:11)
Bkhajani
Kwbwi  bkhasrangmung le tatal bkhasrangmung bai pherlaio;
Bkhaphurmung le tonghtokmung bai pher laio;
Srapsani bkhasrangmung molbrumni bkhasrangmung bai pherlaio;
Kwbwini bkhasrangmung o hayungni bkhasrangmungni sakao!
Musi Horini satasuta uo Bkhasrangmung man mani
Abono Bugrani nogo bo manya boni bwkrani ngo bo manya!
Bo tei kubun bkhasrangmung rokno khibi wi rohorwi hai hwnwisakha
Aborok “sumsogni tongthokmung se” (Hibru 11:25)!
Yaphang 3 uo Eve no soitan sumsokni tongthokmung no simi se sa uo
 Tei Jisu no khe Luke 4: 6 bai7 uo!
Aborok no si wi Jisu aborogo klai jak rokno 
yak sosawi tisa mani abose kwbwi ni Bkhasrangmung!
Jisu Sao: “Ang norokno ani bkhasrangmung no rwkha!
Kwbwino bo bororokni tekto no rujulang kha
Hakhe chuknohani Bkhasrangmung no rwlang kha!
 Bkhajani,
 O hayung ni bororork Kaitorni Kokno siya sak jora, 
           borok chaya tongtohokmung se manwi tongo,
 Jephru sinai  borog aphru kwbwi Bkhasrangmung no 
 mannai!
 O Bkhasrangmung no se Jisu “Ani Bkhasrangma” hwnwi  
sao.
Aou,  abono Sumsog nakar jakamni Bkhasrangmung!
Bkhajani

Panda ni Bkhasrangmung bai sumsog nakarjakmung ni 
bkhasrangmung pher laio!
Panda ni bkhasrangmung khe joto ni bagwi, phiya sumsog 
nakarjakmung ni bkhasrangmung khe Jisu no bkha uo ton nai rok ni 
bagwi simi se!
Panda uo chwng podrepor bkhasrangmung mano, romdi, 
Kan chum, naithok khlai mani, chamung, 
Jaiti rok, kuthum laimung, baji per rwlai mani.
Phiya panda pai kha khe no  bkhasrangmung bo  paikha!
Phiya kwbwini bkhasrangmung chini nkha uo kok sao!
 Bororok je phru “Nwng bahai tong?” hwnwi swng uo:  
bkhuk bai chwng salai uo  phiya
 “Nwng bkhasrngde tong?” A swngmung bkha bai simi 
 se sawi mano!
 Je phru bkha sitra tongnai aphru jwino tongo phiya  kwchang 
wng khe bkhasranmung tongo!
 Hayung o joto no sumsog bai kwlwk wi tong phru
 Jisi simi se sumsog nakar nani phan tongo
 Bororok nai ma hai bkhasrangmung rwi mano!
 A bkhasrangmung no sumsog nakar jakmani!
 Daud ni bkha bo abono no muchung jago!
 Bo Subraiyung no hai hwnwi sao “ Mwthangjakmung ni  
bkhasrangmung”(Lob 51:12)
 Kaitor bono  rw kha!
 Pitorni bkha boa bono no muchung jago!
 Jisu boni mwkhang naisik wi bono rwkha!
Bororok lachi rw wi swng lai o Bo sabo sumsog nakar man nai,
Bororok bono para ni rwk khlai lai o!
Jisu no naisle nai aigi bo tongo tabok bo tongo!
Abo Jisu ni bagwi mungsa kwma ya phiya nini se!
Tumungno nwng (Khuktangnairok)
Sumsog nakar jakmung ni bkhasrangmung tong khe 
Nwng kubui bkhsrangmung man kha!
Phola kwthar ni bisingtwi bkhasrangmung (Rum 14:17)
Phola Kwthar wng kha err mani o kok no tap ok di!
Sumsog nakar jak mani  bkhasrangmung wng kha bkha kuphur.
Phola Kwtharni bisingtwi bkhasrangmung wngkha 
Phola Kwthar bkha uo err wi tongo!
Jisuni thani bkha beramung no err uo, hamjamung err uo,
Kwthar tongmung err uo, Toling hai khe phang err uo,
Motha rok uo phola erru uo!
Errmung swkangwi no tong nai 30, 60 tei 100 khlaiwi! Abo uslu ya!
Bania se uslo uo 
Phya Jisu no sini nairok biyal wng glak! 
Rwkthar khe tei bo bkhasragnmung tongo!

Chuknoha uo chini mung tisajak mani bkhasrangmung (Luke 
10:20)!
Swkang ni jorao, Hktor uo achai nairok,
Borogni achaima thai, salmari tei  ma phani 
Lekha uo sui wi narwk jak uo.
A suijak gnangrok chaya man jak khe 
Borog tekto rwi buthar jago.
Borog lekhe phil wi 
Tei bumung hu wi khibi uo! 
Assam uo boma per mani norok si khna 
Abo 30 October 2008 uo! Khorok 80 borokni slai kwbang thwi kha!
Assam ni sorkar Bhutan ni khoroksa officer no rom kha!
Butan ni bubagra abono twi wi sa kha:
“Bono Norok muchungma hai no khlai di, Bhutan uo kiphil wi ta rw 
phi di,
Tumungno norok kiphil khe chwng bono tekto rwi butha khibinai,
Hakhe bini bmung huwi khibinai”!

Chuknohao bumung tisa jak rok 
Sumsog nakarjakmung ni bkhasrangmung manwi tongphlai 

nai 
Borog ni bumung huwi khibijak ya sak jora.
Borogni bumung saka rikphei jak glak!
Phunukjakmani 3:5 sao:
“Kwplai wng nai rok, abo hai ri kuphur kan rw jak;
Ang borogni mung no langma bijab ni huwi khibi galk,
Ang Apha ni tei suariroknio bwskang uo borog ani barok 

hwnwi gose nai”.

Bkhajani,
Kothoma kaham uo bkhasrangmung man mani abo joto 
bkhasramung ni saka uo.
Tamni hwnba a bkhasrangmung Jisu bai rwjak uo,
Sumsog nakarjamung ni bkhasrangmung, Phola Kwthar 
tei Chuknohao bumung tisajakmung ni bkhasrangmung man nai rok 
hamsajak!
A hamari kwrak rwnaisa Jisuno rom di!
A phangnang kothoma kaham no jotono pirdi!
Omorokno khuktang phru bwswkse bkhasrang 
Kothoma kaham ni bagwi tekto man nai rok 
Borog ni bumung Langmani bijab o tongo (Philip 4:3)!
Bkhajani Kothoma kaham Bkhasrangmung rwmani 
Abo a bisi kwtal uo tongthwng tei langma kusung uo tongthwng. 
Amen!

A PRAYER
Kwplai Kaitor
Chwng pir uo
Joto borokno
Kothoma kaham ni 
A kotor bkhasrangmung
Chwng bkha bai gose uo  
Subrai rokni Subraini thani
O Khristmass ni jorao
O Hayung ni
Kai 245 haktorni bere 
Haktor kaisa uo phano bkhachangmung kwrwi!
Hayung o abono man na bagwi
Borog rocketrok rosa laio
Hayung no sokomorna bagwi
Missail rok rosa laio.
AIDS no swkmana bagwi raida snam laio
Sakmotok tongnai rok ni bagwi raida tongo
Bororok salai tero
Haktorni kok, thansa, kuthumlaimung tei hamkhraini ni kok 
Bomb pher laio
Kaisa tongtharni tei kaisa tongthar 
khorang tisa laio
Phiyokjak, khengjak tei baksa
Niko pir laio
Dopha, amchaini tei tang maiya
Abo no twi wi muchung mani tongo.
Naisle ma bai kwplung
Naithok, rang, ranchak manwi rok no twilai
Kaklai, bulaimung tei bkhapherlaimung 
Rokno twi wi naisle laio
Thamchi kalai ma bai kupulung
Kaitorni samung tangnai tei poito khlainairok ni bero 
Subraiyung chwng tabong nang mani
Wngkha Nini aroni Bkhasrangmung!
Subraiyung, obo Nini muchungma wngthwng
O bisi kwtal uo!
Bkhasrangni yaphang
Jisuni mung bai – Amen!

Vishwa Vani Samarpan | Dec.'23 & Jan.'24 CombinedVishwa Vani Samarpan | Dec.'23 & Jan.'24 CombinedVishwa Vani Samarpan | Dec.'23 & Jan.'24 Combined



KOTHOMA KAHAM NI 
BISING TWI TONGTHOKMA

Manipur wo borokni poito amjokjak 

mani jora wo Kaitorni thani bkha 

bomwi tong nairok kwplai wng kha. 

Borokni sakki rwma wo langma tongo. 

Pibamayum Amusana Devi lai thangnai 

tal 4 wo TB bemar manjagwi tongmani, 

jephuru bithi chaui phano mungsa 

samung tang ya wng phuru, chwng 

bono tei lama kaisa phunugwi rw kha 

abo wng kha surimung. Kok khnaui 

tongnai borokni surimung hamyani 

phiyogwi rw wo. O kok wng kha kwtang 

tei chwng bono phunugwi rw kha Jisu 

wng kha kwthang tei chini logeo tongo 

tei chwngno hamrwui mano.

Kaitor bono ham rw kha tei bini poito 

no kwrak khlai kha  Nongpok Kami wo 

bini nukhung tabuk Kaitorni phan ni 

sakki rwui tongo. Au, Amusana Jisu 

swprakjakma bai no hamwi thangp.

PHIYOKJAGWI 
SAKKI RW WO

Ani omor bisi 38, 

t e i  a n g  a n i  

l a n g m a  w o  

mungsa barja kwrwi khe no 

tongwi tongmani. Samung 

tang nani ani phan tongo 

tei samung tangwi manma 

ba yago rang bo tongo. 

Phiya ani bwkha wo le 

khakchangma kwrwi !  

Chwng phola hamya bai 

kobol jak kha khoroksa tei 

khoroksa khlaiwi, a jora wo 

c h w n g  c h o n g h o r  

Timarthava bai manlai kha 

tei kothoma kaham khnaui 

belai bwkha wo nangjak 

kha. Bo Kaitorni kok 

chwngno saui khna rw kha 

hakhe Jisu ni mung khuwi 

phola hamyano rwkhlai 

kha, abo bai phola hamya 

ongkhorwi thang kha! Tini 

chwng Kaitorni bwsa wng 

kha! - Janubhai, Gujarat.

Mundari dophani mela khlaima bai Kaitorni chwngsasa wng kha 

thangnai bisini hai no, tei abo poito khlai nairokni langma wo 

pohor tubu kha! A kuthum laimung Nawatola motha wo wngo 

thangnai October talni 22 ni simi 23 salo tei aro kami kai 12 

jagani poito khlai nairok kuthum lai kha tei hamari man bai kha. 

Siklarokni sakki rwmano nugwi 

c hwng  p o i t o  k h l a i  wo  

Jharkhand ni kamirok slaijak 

bai uanw. Chonghorni bagwi 

chwng Kaitorno hambai rw wo 

tei khakchango. - Salim Ekka

Mundari Mela 2023Mundari Mela 2023Mundari Mela 2023

Ste uansokmung

Nangmani bwkhak
December wng kha bisisa ni amkuk mani tal! Nobar 
kwchang dodor prijak wi chwngno pandani bagwi ring wi 
tongkha. O tongthok bili o no baniya rokbo haino kwbang 
kuk de phaiwi man no hwnwi chong laio.  
Phal nok kotor kotorrok Khristmass buphang kai lai o aborok 
30 ft kolok tei santa claus rok khe 20 fts kotor. Abono naithok 
jagwi chwrai baiu kotor bai selfie  tisalai uo. Baksa nukhung 
khe miya phruo achai nai Khristmas buphang bwskang 
nukhung  mangpli tisa laio! Phalnok brum uo  Santa Clauses 
bo tongo.   Borog Phwirang(current) bai mwsa nai jak khe 
snam jak, abo teibo naithothok. 
Chwng mungsa ya mung sa khe kwtal athukri, rok bo paina 
muchuk laio. Gual nok rok bo hai no chwng mano phiya aro 
thampuibo  uarya,mwnamya tei mwnak bo wngya. Malmata 
bo kwthwi tei Joshep bai Mary bo naithok ri chum jak, 
salkabai ni pandit rok bubagra bwsa hai tei mera mwrwknai 
rok bo tongo. Bisi  brum uo no podrepot khe khlai lai uo. 
Baksa nukhung khe Khristmas ni snam thani no Khok 
50,000 rang no swbai lai uo. 
Cake snam nairok bo podrepot naithok, bahai tei gap bai khe 
snam lai wi ani aro manthok uo hanwi lekha bak laio. 
Malkhung pain a muchuk nai rok no bo kwlai kuk khe rwjak 
uo. 
London kamiyung rok chwngsa bai kha tei Europe America 
uo abo haino chwngsajak. Kwbangma boroknw tabok 
birkhung ticket rok pai lai bai kha. Phiya borog Jisu 
achaimano samung bo nangjak ya.
Sikla rok kham nalai wi carol khlai na tiyar wnglai jak. Santa 
Claus hai khe rih chum lai ui nukhungbrum uo thangwi 
mwsalai wi buini mwktrwi swbai rwlaio, tei chwrai rokni 
banta chocolate rok swbai kibilaio. 
Chwng  panda rok nango,  tei kwrwng lai tongmani abo 
kaham no.  Panda rok kaham ongmani bagwi no Kaitor 
baithang no Bible uo panda songsa wi rwmani chwng mano. 
Jisu achaima bai Hayung gnangwi Bkhasrangma tobo wi 

phai kha. Panda ni nang mano saiman khe mungsa phano 
khibijak  glak. Phiya ba chwng panda ni bokhri ni pher thang 
khe kwbangma swngmung achaio. 
Swngmung kotorkuk achai mani khe abose, Jisu achaimani 
bisi kwbangma lai thangkha aboni bagwi chwng  tabok Bo 
bai tamo samung tong ba? Kwbangma borok Chwrai Jisu no 
lachi rwlai uo. Borog hai nwnwi salaio a chwrai ba bupha 
kwrwino se achai kha abo science bai kwtha ya. Aboni bagwi 
mungsaswk c haya tong khna abo hai khe achai nai chwnrai 
bahai khe Kaitor wngwi man nai? A tongthar swngmung 
thangai 2000 bisi romwi swngjak wi tong o.  
Baksa borok khe chwrai no phal laio. Borog mangpli snamwi 
phal laio. Borog chong mano nw sui wi phal laio.  Borog Jisu 
ni mungwi sak chajak ma hai khlai wi rang puisa aje laiwi 
malkhung pai laio, nok kuchuk  tisalai o, tei sakni haphang 
phuwar laio. Chwrai kwthar ano belai hamari khlai kha 
hwnwi  salai tero. Borog hor uo sok jak nai sam se.  
Tai baksa bororok khe a Chwrai no bkhamre laio, Bo achai  
phru no buthar na chaitok lai kha.  Borog ni bongso rok 
tabok bo Jisu ni uanamasingsa kok sanai rok no sokomorna 
chaitok lai tongo.  Borogni bagwiKothoma kaham pirthani 
kisa uslo kha. Boro Jisuni selengrok no butharna, butokna, 
tei sokomorna nai lai kha. Baksa khe khlai bo khlai kha. 
Obohai borok bebak haktor uo no tongo.   
Tei dolsa borok tongo borog khe a chwrai Kaitor ya hwno, Bo 
khoroksa phwrwgnai kaham hwno, Phiya bono Kaitor hwnwi 
poito khlai ya. 
Borog Jisu ni phan no thesra khlai uo tei boni chwngsasa tei 
Subrai hwnmano lachi phunuk uo. Borog Kaitorno poito khlai 
ya, Bobo khoroksa chwnghai borokno tei kaitorse kwrwi 
hwnwi salai uo. Borog wngkha Kaitor kwrwi hwn nairok. 
Tei dolsa borok tong nai hai hwnwi sao, Chwrai sumsog 
sunani bagwi achai kha. Chwng Boo rwchabmung bai tei 
mwsamung bai loblai nai hwnwi. Borog khe khulumung 
twithernai rok borog Bono simi no khulumna hamjago.  Abo 
mungsa chaya kwrwi phiya ba hayung no  phiyoknaisa no 
rwjak mani aboni chabmung tongo. 
A dolrok khe Jisu no sini ya bororok no Boni bwkhak tubu na 
naio. Borok khnaya kho bororok no Jisu no sini rwnani nai 

uo, Bo wng kha Pohor, Phiyoknaisa, Lama, Kwbwi  tei 
Langma. Borog no missionaries. Thei bo tongo a missionary 
rok no bangra bai bangra kwtharoiu chubanai rok. 
A chwrai tabok torwi Bo o hayung uo achai mani samung no 
supung kha.  Bo tabok Kaitorni yagra bwkhak achogwi 
tongo. Tumung no Kaitor Jisu ni kok pirnai bororokno sokat 
rwna muchung khe Bo swba bodol no rwno? Puilani sokat 
yagulni ni bodol rok no rw uanw!  Bo hai hwnwi sa uanw 
norok ani ringma ni khorang no soi khe buchi kha, O sakat 
kaham no yachak jadi hwnwi! 
Bkhajani, Jisu puilani phaimano saiman mani abo belai khe 
Bkhasrangma kok! Bo puila ni phaiphru no aswk panda kotor 
wngkha.  Abohai kheno Bo haino hai phai phi phru kotorma 
jwino tong uanw! Je borok Jisu no tei boni achaimano yachak 
ya tei Bono bkha uo kwrwi khe Subraiyung no khulum nairok 
Jwino kotor uo manjak  uanw! A  jora uo no je borok Jisu no 
yachak wi Bono sakni bwkha uo ton wi Kothoma kaham no 
khnayakho bororokni pir wi bororokno Jisu ni bwkhak tobo 
nairok Bo haino hai phai phi phru Bo bai baksa chuknohani 
Bkha srangmung man uanw.   
Bisi brum uo phainai Khristmas, Bo haino hai phai phi phru 
jwino tongo hwnwi saiman rwo.  Chini tongthar no chwngno  
saiman rwo a sal Bkhasrangma sal de wngno eba khe  ua 
hulwi ma kapmani jwino ni sal de wngo. Tini uo chwng motha 
rokni, organizationni, poito khlainai rok ni bising uo sam 
achai mani chwng nugo. Jisu ni mung bai rang aje nai 
kwbang ma chwng nugo.  Kwbangmano chwng khwna kha 
tabok chwng paithak ni salo tong uo hwnwi. Phiya ba chwng 
tabok paithak ni jora uo se wngwi tong kha. 
O Khristmas ni jora uo Jisu nini bagwi sabo? Abo musuk adha 
cha mani manwiya, Murti boya, kwthwi chwrai bwya!  Jisu 
nono juino ni  phiyoknai se wngthwng! O Khristmas uo nwng 
Jisu sabo wng nai? Nwng kitingwi mwsanai borok wngya wi 
hayung uo kothoma kahamno pir nai missionary se wngdi.   
Ang norok jotono Bkhasrangma Khristmas tei hamri 
kuplwng Bisi kwtal yaphar uo! 
 

- Haris Prem, Vishwa Vani Media

HARYANA, JHARKHAND TEI ODISHA 

HASTENI KAMIROK KAITORNO

SAUI MAN BAI SI THUNG!

Turicorin ni Tooveypuram ni St. James 
Mothani chwla bodolni wngwi uai 45 
chonghor rokno yapharjak kha thangnai 
22.10.23 wo. A salono Tuticorin ni 

Polepettai ni St. Michael motha wo tei khorok 9 chonghorrokno bo yapharjak 
kha.

Chwng hambai rw wo Rev. C. Emil Singh bai Rev. E. Livingston, tei joto 
chonghorrok no chubanai nukhungrok no tei twidul nairok no.

BKHASRANGMUNG   (Luk 15: 11-32)

· Apha ni gana uo tongnai rokni
Bkhasrangmung kwrrwi
Apha bai hakchal uo tongonairokni
bkhasrangmung kwrwi
Aou – Apha bai kwrwngwi tongnai rok ni bkhasrangmung tongo!

· Bisi brum uo sakthar wi tangnai rokni
Bkhasrangmung kwrwi
Selerwi tongnai rokni  
Bkhasrangmung kwrwi
Aou – Aphani hamjakmung no twiwi tongnairokni bagwi 
bkhasrangmung tongo!

· Bwsa okra phano
Bkhasrangmung kwrwi
Bwsa thaithak rokni bo
Bkhasrangmung kkwrwi
Aou – Apha ni bwkhano sinai rokni bkhasrangmung tongo!

· Tamchi kwbang khai raida no swbaiya wi sak baithang samung tangwi 
tongnairok ni
Bkhasrangmung kwrwi
Raida swbaiwi haphar bar wi sumsog khlaiu rok ni
Bkhasrangnmung kwrwi 
Aou – Aphani yakung khuri o tongwi bkha bathaknai rokni bagwi 
bkhasrangmung tongo!

· Okhui twikang no saiman ya rokni bagwi
Bkhasrangmung kwrwi 
Chamung nungmung tongwi uak hai khe tongnai rokni  
Bkhasrangmung kwrwi
Aou – Apha bai panda chanai rokni bagwi bkhasrangmung tongo!

Chwng kwbangma mokol philwi tong pahano
Chwng bkhasrangmuns snam wi manya
Chwng joto hapharo berai phano
Chwng khoroksa ni arono bkhasrangmung manya
Bkhasrangmung no chwng man glak 
Aboni nokphang bai malai ya sak jora
Aou Bkhasrangmung khe Chuknohani aphani yak uo se
Abo joto Jisu ni yakung uo klainairok ni bagwi se
Mera mwrwknai tei pandit rok Boni yakungo klai kha
Tabok bo haino khorok kuti bororokno Boni yakungo klaiwi 
Bkhasrangmung no man kha!
Nwng boni yakung uo kwlai kha de?



Haba berai maniHaba berai maniHaba berai mani

Chwng Palayamkottai ni khorok 30 ni dol 

kaisa wngwi haba wo berai lai kha.Chwng 

Kaitorno hambai ma rw wo chwng kate rwui 

tongmani bagwi thangnai September 27 ni 

simi October 3 jora wo.

Andhra Pradeshni Srikakulam districtni 

motharogo beraiwi man kha tei poito khlai 

nairok bai malaiwi man kha. Aro thang mani 

lama kokoi bokoi tei hathai saka reke 

rekewi ma thango. Chwng Kaitorno hambai 

rw wo tk. Rajesh Babu tei bini nukhungno 

nokthar tangwi rw mani bagwi o 

S.Sivaramapuram Kami wo abono 1.10.2023 salo yapharjak kha. 

Subraiyung khlai kha tei abo chini mokolo belai naithok. Subraiyung 

chini chonghorno hor hai khe samungo thepa wo hakhe salbrumno 

uanamasingcha samung wngwi tongo. – Christopher Jamson

MANIPUR	NI	CHUBAMUNG	ROHOR	MANI	BAGWI	HAMBAIMANIPUR	NI	CHUBAMUNG	ROHOR	MANI	BAGWI	HAMBAIMANIPUR	NI	CHUBAMUNG	ROHOR	MANI	BAGWI	HAMBAI

Manipurni hathai sakani kamini bororok chamungni 

bagwi belai chacharara wngwi ma tonglai kha May 

talni sal 3 ni yagulni simi. Belai khe hambai ma rw wo 

talsani chamungni bagwi rang rohor mani bagwi!

Bororok kai 3 jaga wo kuthumwi ma tong lai kha. 

Chubamung manmani sakki rw nairokni bisingtwi 

ministry wo chubawi tong nairokni yapharmung bai 

Kaitorni mung chwngsacha khlaijak kha.

Subraiyung lobjak thung! 

– Ministry Coordinator, Manipur.

Khristo wo ani khaphangni takhuk tei bukhuksong,

Chini Subrai tei mwthangnaisa Jisu Khristoni mung kaham bai 
Khristmas bai Bisi Kwtalni bkhaphang yaphar wo.
Kaitor chini ministry wo twidul mani no tei India haktor ni kamirogo bisi 
2023 wo Kaitorni samung rokno cherwi nai kha hwn khe eba uphilwi nai 
kha hwn khe Kaitorno hambai rwnani bwkha khakchango. Chini bwkha 
Bono lobnani mang muito mano tei kwplaisa Kaitorno hambai!
Aswk pholarok kiphil mani, kami kami wo nokthar tangmarok, 
chonghor kwtal ministry samungO habma rok, kwtal kamirogo samung 
chengma rok, Phola kwtharni samungni jarwi kwbangma kamirogo 
motha songsajakmarok – chwngno muito khlaiwi rw wo Kaitorni 
kwthang kokno “swkangrogo khoroksa phano omo hai nubo nuk ya kho 
eba khunju bai bo khna ya kho, khoroksa phano nono karwi Kaitor 
tongo hwnwi nuk ya kho, bo bono naisingwi tongnairokni bagwi 
samung tango” (Jis. 64:4)
Kaitorni Kok belai doui thango:
Tripura hasteni Kokborok sanai bororok ni bagwi Kokborok bai Kwthar 
Baibel Kaitor chubama bagwi tikhlaiwi man kha. Bisi 1990 wo Tripura 
haste wo Vishwa Vani samung cheng phuru wo swkang State 
Coordinator wngwi samung khlainai wng kha Rev. Dr. Naphurai 
Jamatia. Bo Phola Kwthar bai twidul jagwi Baibel no Kokborok kok bai 
sui kha. Kaitorni bwsarokni samung tei surimani bising twi kang 10,000 
Baibel snamna bagwi rwjak kha. O Baibel no December talni 19 salo 
yapharjak nai, Emil Jebasing Annan thwi mani nokha bisi 10 kamani no 
muito khlaiwi. Omo wng kha taklai bisi wo chini ministry wo Kaitor 
kotorma hamari rw mani se.
Andhra Pradesh ni Sora dopha khung 1250 kami wo Kothoma 
kaham sogwi kha:
Parvathipuram Manyam, Srikakulam tei Vizianagaram district tei 
Odisha haste ganani kami rogo tongnai Soura dophani thani khung 795 
kami wo samung chengwi man kha Phola Kwthar ni chubachu bai. 
Ministry wo Bo kwbangma phola tei bwthai rw kha. Soura dophani 
khung 1250 kamirogo motha songsana bagwi chonghor rok saktharwi 
samung khlaiwi tongo. Soura dophani bororok pholani chamung 
nangmarok no rwna bagwi borok Kaitorni phan bai samung khlai laiwi 
tongo. Soura Nukmari Samung Tangnai Center bo Atchapuvalasa wo 
tiyar khlai jagwi tongo. Omo khung 1250 Soura dophani kami wo 
ministry samung rokni bagwi chubamung center wng nai. O office no 
chwng bisi 2023 painani swkango phiyokna bagwi Kaitorni khairokma 
bai samung khlaiwi tongo.
Borok Dopharok Kaitorni se:
Telangana ni Chenchu dopha, Andhra Pradesh ni Koya bai Konda Dora 
dophra tei Odisha ni Kui bai Ho dopha rokni bisingo Kaitorni samung 

NETWORK CHAIRMANNI KOKTUN...

tangnani phai nai chonghorrok no phrwngnani bagwi phrwngnai center 
nango. Chwng Subraiyungni yakung yaphango naisingwi tongo Bini 
twidul mani bagwi.
Poito khlaiwi no naisingwi tongo – 2024 bisino
Bisi kwtal wo surinai bodol, chubanai, box yachakjak rok, kamini 
yachakjak rok dona khe ma bang rwnai. Chini ministry wo rang bai 
surima bai chubawi tongnairok no dona khe Kaitor hamari rw thung abo 
se chini muchung mani tei surimi.
Kaitorni samungni bagwi chonghor narwkna bagwi India haktorni haste 
kai 8 ni phrwngnai center belai khe nangkuk mani samung khlaiwi 
tongo. Chwng tei kai 3 jaga wo phrwngnai center tangnani bagwi 
sakthar laiwi tongo – Karnataka ni Challakere wo, Punjab ni Pathankot 
wo tei Rajasthan ni Udaipur wo. Suri bai ja di Kaitor chini o 
nahormungno sok rw sit hung hwnwi. Ministry tornani bagwi 
phrwngnai center nango, chonghorrokni rwngmwngno kubuk khlai 
nani bagwi, borok poito khlainairok no phola wo tor rwui manna bagwi, 
motharokno Kaitorni kokthai wo tor rwui manna bagwi tei kamirogo 
dopha hamkrai tubuwi manna bagwi. 
Aboni bagwi suri bai ja di o bisi kwtal wo chini muchungma rokno Kaitor 
sok rw sit hung.
Nukmari Samung Center, Tuticorin:
Chwng suri wo tei muchungo Tuticorin ni chini Nukmari Samung Center 
bisi 2024 wo phiyogwi samungo phangwi manna bagwi. Chwng o 
kampus bisingo nok kai 6 tangnani bagwi kok chaplai kha aborok wng 
kha 'Baibel land Mission Library', Nokthar, Rwngmung Phrwngnai 
Center, Auditorium, Haktorni Promotional Chonghorrokno Phrwngnai 
Center tei Tuticorin district ni ophis. Kaitorni khairok mani bagwi suriwi 
tong di.
Rwngmwng Phrwngnai Center, Alangulam:
Kaitorni khairokma bai Tenkasi district ni Alangulam ni Rwngmwng Phrwngnai Center 
wo bwrwi khorok 152 rih chubmani swrwngmung swrwng laiwi pai kha. Tei khorok 36 
bwrwirok swrwngmung paina naiwi tong kha borokno December talni 16 salmari wo 
certificate rwnai. Bisi brum wo bwrwi khorok 80 rokno swrwngmung rwna bagwi 
Subraiyung chwngno chubaui tongo. 2024 bisi wo bwrwi khorok 100 rokno computer 
phrwngna bagwi uansugwi tongo. Aboni bagwi suri bai ja di.
2024 bisi wo chongmari wngnai aboni bagwi chwng sal brum no suri lai thai. Haktor ni 
sorkar slaijak thung hwnwi. Suri ja di Kaitor ukti rw thung tei sorkar kaham khe twidulwi 
twichab nani simung rw thung. Kwplaisa Kaitor Bo chini swkang swkang thango. Bo je 
phuru phano chwngo kwplai khlai wo. Phai di chwng poito khlai uanw, suri lai uanw tei 
samung tanglai uanw!
Kaitor nono, nini nukhungo tei nini yakni samungo kwbangma hamari rw thung!

Ang borokno ani kwmamsingcha phunuk anw. (Mika 7:15)

Hyderabad Khristo wo norokni
27.11.23 P. Selvaraj, 
 Chairman, Vishwa Vani Network



Baibel srwngmung: 
Acts 8:26-40

KWBANGKUKKWBANGKUKKWBANGKUK

BKHASRANGMUNGBKHASRANGMUNGBKHASRANGMUNG
Lai thangnai bijab uo cheng Philip Samaria uo kok pir mani chwng nuk kha.  Je 

phru uo Pitor bai John samaria song Kothoma kaham no yachak kha hwnwi khna 

uo, borog Philip no tlang wi samaria o thang nlai kha. Yagulo Jerusalwm uo kiphill 

lai kha hwnwi Luke sao.( Samung 8:25).

Kaiton bo chab ma hai khe tangthwng hwnwi chwng no muchung jago tei 

Subraiyung ni bagwi chwng tangnani se nangsuk nai.  A kok samung ni 8: 26- 40 uo 

chwng nuk uo. Aro uo chwng nuk uo Philip wng kha khoroksa tongkosong poito 

khlai nai sa. Bo randijwk rokno naikol nani bagwi se chong jak uo.  Sagri rok 

kaitorni samung supung bai kha hwnwi Jerusalam uo kiphil lai kha. Phiya ba 

Kaitorni kokthai Philip ni thani hai hwni sok phai kha, “Salgra bwkhak lahar twi 

thangdi – Haching panthor lahar abo Jerusalaem ni chimi Gaza jora”. Bwskang ni 

bwtang hai hwnwi sao “ Abobaino bo lam rwkha”. Bo bophuru thang ani twi tamni 

bagwi thangnai hwnwi swng liya.  Ang ba tabok se Samaria uo samung pai wi phai 

bla hwnwi bo chong liya, Ang tei kisa tongwi thangman bla hwnwi chongya, bo 

achomsa no thang kha. Sabo bai malai nai abono bw bo saiya, Phiya bo Kaitor 

bono tamo khlai thai tei buphura khlai nai abono phunuk wi rwkha.  

Philip hai hwnwi dagi jak kha Gaza uo thagwi tongnai Ethipia ni gumrah bai malai 

di hwnwi. Hayung gnang wi no Gumrah no khe kkate laio. Chwng Gaza ni chimi 

Ethiopia uo Egypt twi thangwi manno. Luke sa kha Kandeka ni rangtwinai mung 

gnang rok Jerusalaem uo thang wi Subraiyungno khulum wi kha. Bible kwrwngrok 

hai hwnwi sao Kwbangma Ethiopia ni bororok kwbwk Kaitorno sini wi man kha 

mung.

Sheba haktorni isirijwk Solomon ni ukti no khna na bagwi Jerusalem uo 

phaio.(1 Habugra 10:1 – 12; 2 Bosong 9:1 – 13). Lobmung 68:31 sa uo, Egypt 

hani adong phia uanw; Cush Subraiyung ni thani yak phehel  uanw.” 

Ethiopia ni Kaitorno sini nai rok kwchal mani phaiwi Subraiyung no 

khulumwi kiphil lai uo. Kisa borok bono hai hwnwi hwn lai uo, bo Judai se 

eba yachaknaisa eba Kaisa kwbwi Kaitorno khulumnaisa Judai tongthar 

tongnaisa.

 Borog bono Kubung ni tongthar tongnai hwn laio. Borok  langma tongsak 

uaisa phano Jerusalem uo thangna muchung jago. Borok khulumung no 

kwthar hwnwi yachak uo. Jephru uo borok muchung mano swpung wi 

kiphil wi tongphru Suari bai Philip no a korai malkhung uo thangdi hwnwi 

dagi jak kha.  

Korai malkhung uo sogwi khe no, a Ethiopiasa Jisaia 53 no khuktang tong 

ma nuk kha.  Bo khuktang togmano bo buchi wi de man hwnwi Philip swng 

kha. 

A Ethiopia sa kwbwi Kaitorno sio.  Chwng buchi nani nango  Kaitorni ni 

chab mani khe Jisu Khristo o hayung o achai mani, thwimani, phobjak mani, 

tei saltham ni salo thangwi bacha mani tei tabok bo kwthang tongo a 

kothoma kaham no bororok poito ma khlai thai. Philip bono nwng 

khuktang tongmani bwtang no nwng buchi wi de man hwnwi  swng khe bo 

sakha “ Ang bahai khe buchi wi man nai, khoroksa swk ano sawi khna rwya 

khe ?“ hwnwi bo sakha. Hake bo Philip no phai di achok pahi di hwnwi 

sakha.(Bwtang 35)  Chwng nuk kha a bwtang no romwi Philip bono Jisu 

Khristoni kothoma kaham  sakha. 

 Oro chwng nuk kha Kaitorni kokthai no Philip simani tei poito khlai mani. 

Tei bo hai no Ethiopia sa bo hai no kothama kaham khna ma loge loge no 

Baptisma naharna gosei kha. Abo wng kha  bo bai kok salai phru Philip 

baptisma ni kok sa kha. Bwtang 39 sao a Gurma baptisma nahar mani 

yagulo Bkhasrangjak wit hang kha.   Bo Subraiyung no Jerusalem uo 

khulum mani yagulo Bkhasrangjagwi nogo kiphil kha hwnwi suijak chwng 

man ya.

Bororok ni tongthokma Kothoma kaham manya sak jora muplung 

wngsokya.  Khulumung bwtang, panda, tei palai laima rok jora bai slaijak wi 

tong phano Jisu Khristo chini bwkha uo kwrrwi hwn khe abo chini tong 

raida tei chini muchuk mani se wng uanw.  Motharok Kaitorni kok no kaham 

khe siya hwn khe tei kwbwi bai kok pir ya hwn khe Phola kwmajak no thum 

man glak.  Khulumung no tei Mothanok naithok mano nuk wi se Jisu no 

yachak uo hwnwi chwng khna na muchung ya, Phiya ba chwng bororokni 

thani khna nani muchuk ma khe, Jisu no hamjak uo tei Kaitorni kok thai  

bororok ni bwkha o salbrum uo samung tangwi tongo hwnwi se.  

 Ethiopiasa Bkhasrangjak ma hai khe India haktorni bororok no bkhasrang 

rwna muchung khe kwbangma Philips bachana nang nai. Mothani okra rok 

Phola Kwtharni khorang ma khna nai. Tumungno chwng Subraiyung ni 

thani sakno yaphar khe chwng officer kotorno bo  manwi mano Ethiopia ni 

officer no simi ya.  tong kosong tong janai Philip ni bising twi Kothoma 

kaham ni bkhasrangma Samaria songno simi pirjak ya Ethiopia song no bo 

pirjak kha. Bwswkse kotorkuk bkhasrangmung! Aou, Chuknohao Kotorkuk 

bkhasrangmung tongo! Hayungni joto bororokni bagwi bkhasrngmung 

tongo! Jephru uo bororok  kothoma kaham no siwi kubun bai slai o. O 

Kothoma kaham Kotorkuk Bkhasrangmiung no rwnaisa ni phaithak jora no 

borog lakai wngwi tong uo! – Rev. Dr. Pon Subarson

Khapangni Kaitorni bwsarok, Ang norokni nukhungno 
Khristmas bai Bisi Kwtal ni ani khaphang yaphar rw.
O jora wng kha khakchangnani tei tongthok lai nani. Taklai bisi 
wo chwng Khristoni achaima sal no palai nani bagwi kwthangno 
tong kho aboni bagwi chwng Bono hambai rw thai. 2023 bisi wo 
chwng hab drwb hai khe ma tongma se phiya chwng bisi ni 
baithago se sok phai lai kha. Kaitor chwng bai baksa khe 
tongmani abo slaijak ya tei kwlwi ya phiya chwngno bini mokol 
mwkchlwi hai khe kati rwui tono! Aboni bagwi chwng Bono 
hambai rw thai. 2023 bisino chwng bai baksa kwbangma borok 
habnairok bisino pai rwui man liya. Oro chwng portham no twiwi 
uansok thai tongo. Porsa wng kha, khristmasno tongthogwi 
palai mano twiwi. Pornwi ni wng kha, chwng bisini paithago sok 
phai kha ba tei kaham kwrwng khe hao sok phai kha ba 
(Samung 27:44), chwng Subraiyungno hambai rw thai. 
Portham ni wng kha, taklai bisi kwtal wo nono swkang phuruni 
hai khe twi yaui Kaitor nono kwtal khe twidul uanw. (Josua 3:4)
Khristmas Palaimung:
Chwng bisi brumno Khristmasno nukhung kaisa wngwi palai lai 
wo tei taklai bo abo hai khe no palai lai uanw. Richum kwtal pai 
lai te uanw, phung aichukni pandarok manjak uanw tei chwng 
nukhung kaisa wngwi tei bayab kichingrok bai kuthum lai uanw! 
Taklai bisi Khristmasno belai tongthogwi palai nani hwnwi 
kwbangma nukhungrok chaplai khana. Phiyaba Khristmasni 
kok le abono abo se, ah Baibel no tei ah bwtang no. Ah Baibel ni 
bwtang abo chwngno juda khe de kok sa? Mera mwrwknairokno 
suarirok sa phai kha, Borok saklai kha, “Ang norokni bagwi belai 
tongthokmung kotor ni kok se tubu wo”. Chwng kok no kothoma 
kaham bai slaiwi mano.
Chwng amjokmungo manya wngmani abo chini sak baithangni 
se. Phrwngmwng 14:10 wo sao “Bwkha dukhu nangjak bwkha 
se bini  dukhuno saui mano, tei khoroksa borokni tongthokma 
tei khoroksa manwi man ya”. Tongthokma abo bini sak 
baithangni se. Abo hai kheno, baksa koktmarok kaisa borok 
bodol ni bagwi simi tongthokma. Tei baksa hwn khe kaisa haktor 
ni bagwi simi tongthokma eba kaisa kok sanai bodol rokni bagwi 

BISI KWTAL – MANTHAI MAN MANI BISI
POITONI YAPRI SEMANI BISI

- Rev. Dr. Emmanuel Gnanaraj, Director – Surimung Bwtwng

simi. Thwngmung batailaimungo bodol kainwi ni bere je kwplai 
wngnai tongthogo. Hakhe kechen wngnai bodol ni bagwi hwn 
khe dukhuni sal wngnai. Phiyaba Jisu Khristo achai mani le 
hayungni bagwi tongthokma tubuwi phai kha. Kothoma wng 
kha kaham tei belai nangkuk mani kok. Abo wng kha Jisu 
Khristo puila phai mani.  Kok mang wngwi phai kha tei chwng 
bai baksa tong phai kha. Bo chini sumsokni bagwi thwi kha tei 
kwthwini thangwi bacha kha. Bo kros wo thwi mani bisingtwi 
chwngno sumsokni Bo surok kha. Omo se kothoma. Omono je 
borok poito khlaiwi yachak nai joto bororokno tongthokma 
mano. O tongthokmano mannai joto bororokni barja tongo. 
Mera mwrwknaisa mera bwsano rutuk nani bagwi dolang kha 
hakhe ah mera bwsa no twiwi buino bo sa bai kha. Abo hai 
kheno, chwng bo Jisu Khristono twiwi Baibel je samano 
swngcharo pir thai. 
Ha wo kaham kwrwng khe sogwi kha
Samung ni berem 27 wo nai di. Pol bai tei khoroknwi 
khoroktham khajakrok Adramutaini phainai rungtor khungsa 
wo kasaui lam rw kha tei Sidonno sok kha. Bwtang 5 ni simi 13 
wo sao borokni lama wo tekto manma rok no. Borok Mura 
bwkhak lam rw kha tei bwskango nokbar pail cha yani bai kisa 
ler kha. Borok tei kaisa rungtoro kasaui twrwk twrwk khe lam rw 
kha tamni hwn khe nokbar ni bagwi. Borok hakung gana gana 
wngwi mang ma tong kha. Bwtang 9 ni simi 13 wo sao, lamao 
kwbangma jora na kha tei belai dua kha hwnwi. Aboni yagulni 
bwtango sao, srapsa tong khe, Salsi-kabai hwnjaknai nokbar 
kotor a twi kwcharni ha phaisingni sipcha kha. Paithago rungtor 
bai kha tei bwtang 44 wo sao borok kaham kwrwng khe sogwi lai 
kha. 
Bisi 2023 wo chini lama wo bo salsi-kabai hwnjaknai nokbar 
kotor hai sip saui chini thani kwbangma hamya chaya tubu kha, 
oinekhai se langmani rungtorno phiyogwi mano. Chwng 
kwbangma kebengjago tei chini nukhungno kulum kwsa tei 
hamya chayani ma kate rwui ton kha. Chini nukhungo omo hai 
jora phai khana chini rungtor bai mani jora tei chwng chini 
hamjak mani borokno kwmajak mani! Baksa ba sakham nogo 
klai khana. 
Abo hai kheno, chwng jotono kaham kwrwng khe sok phai lai 
kha. Chwng bisi 2023 no laiwi bisi 2024 wo yapri se lai kha. 
Nwng Kaitorno hambai rw nani tei lob nani bwkha wng ya de? 
Noah bai bini nukhung tei bebak malmata rungtor ni ongkhorwi 
hambai ni yapharmung yapharma hai chwng bo yaphar nani pok 

thai ya. Lai thangnai bisi wo nwng kate rwjak mani rokno 
uansugwi o talsa wo Bono hambai rw mang tong di.
Nwng swkango omo hai khlaiwi ma tong ya kho
Josua ni berem 3 wo nai di. Chwng oro nugo Josua bahai khe 
Israilsarokno borokni lama wo him nani phrwng kha. Israilsarok 
Jordan no yakung bai no baro. Josua 3:3 wo sa wo, hakhe 
bororokno hai hwnwi sa kha, “norok Lebini ochairokno 
Subraiyung norokni Kaitorni swmai bokhokno balwi thangma 
nuk khe Batham yakarwi borokno rwkthar di” Bisi kwtal wo nini 
Kaitor bai swmai kwtal khlai di. Nwng Jisu Khristo ni thwi bai 
swmai kwtal tang di. Kros saka wo Jisu ni thwi klaima bai chini 
sumsok nakarjak bai kha. Phai di chwng o bisi kwtal wo chini 
sumsok nakarjak kha hwnwi poito khlaiwi tei bwkha no kwtal 
khlaiwi hab lai uanw. Phai di chwng seler wngwi tong yaui phiya 
dolai uanw; phai di chwng Jordan no barwi chwngno rwna 
hwnmani hao habwi lai uanw.
Belai khe nangkuk mani kok wng kha poito khlaiwi yapri se nani. 
Bwtang 4 wo sao, muk 2000 swk hakchal wo tong thai, abo wng 
kha bororok bai rungtor hakchal mani. Abo hai hwnwi bo sao 
biyango thangnai saui manna bagwi sampha wo ta thang di. Abo 
tamo hwn mani? Abo hwn mani wng kha nukma bai ta him di 
phiya poito khlaiwi se him di.
Kaitor ni kokrok no chwng poito cha thaya wng thai kwrwi. Nwng 
tabuk ni hai khe uaisa phano ma tong yak ho. Amo wng kha Bisi 
kwtal. Josua ni lama wo Jordan twima, Jeriko ni chokdeul, Ai 
taun tei Habugra khorok 31 rok bai malaima hai chini o lama wo 
chwng bo malai nai. Phiya chini poito ni mokol bai Jordan twima 
ransajak hwnwi sakki ma rw nai, Jeriko ni chokdeul bo baikhrub 
jak, Ai taun bo soksajak tei Habugra khorok 31 rok bo romjak 
bai kha hwnwi sakki ma rw nai.

Bwtang 7 Musi ni loge tongma hai Ang norokni loge bo tongnai 

hwnwi Kaitor samani kokthai chini phan se wng thai. Joto poito 

khlaiwi kok khnawi tong nairokno Kaitor borom khlai nai. Phai di 

chwng doui kothoma kaham no joto bororokno pir lai uanw. 

Subraiyung norokni hamari kwbang rw thung.
.

Please update us with your transaction info to acknowledge with the receipts

DONATE ONLINE

HABANI KOTHOMAHABANI KOTHOMAHABANI KOTHOMA
lob di tei suri dilob di tei suri dilob di tei suri di

Swkango mwnakma wo himwi tongmani a bororok pohor kotorma nuk kha; 
saklom wo tongwi tongnairok ni saka wo pohor chwngsa kha. 

(Jisaia 9:2)

01 Jammu Kashmir Nukmari Kamirok: 1000

Kaitor no lob di borok khorok 8 sakni poito gose kha! Hamble kami ni 
motha wo nukhung kwtal khung 4 ni bororok phai kha Kaitor ni 
chwngsacha wng thung. Kaitor no lob di kothoma kaham samung no 
kebengnai Somnath bai Joginder bwkha slaijak kha. O nukhung kainwi 
motha wo phai kha. Kaitor ni chwngsacha wng thung Khee Bee wo motha 
songsajak kha. Subrai no lob di.
Tanger bai Panthal wo kothoma kaham pirmani jora wo kwtal kwtal 
bororok phaiwi manjakna bagwi suri di… Poonch bai Rajouri amchoi ni 
chonghor samungni bagwi borok manna bagwi suri di… Samba bai Doda 
district wo kothoma kaham pirnani bagwi kami naiphnikma khlaijak kha 
aboni bagwi suri di… Nanak bai Gagore kami wo kothoma kaham pirjak 
kha abo bwthai thai na twi suri di… Suri di.

02 Himachal Pradesh  Nukmari kamirok: 2000

Kami khung 12 wo kothoma kaham pirwi man kha Kaitor no lob di. Borok 
khorok 14 poito gosewi achai kwtal wng kha Kaitor ni chwngsacha wng 
thung. Seeker meeting ni bisingtwi kami khung 156 wo Kaitor ni Kok pirwi 
man kha Kaitor no lob di. Sikla khorok 20 kothoma kaham pirnani samung 
ni bagwi sak yaphar kha Kaitor ni chwngsacha wng thung.

Gheena kami wo horni panda wo kothoma kaham khnana bagwi manjak 

phai nairok phola wo ragwi manna bagwi suri di… Poito khlainai kwtal 

Sunil Kumar bai Kaka Kumar ni bisingtwi teibo 

kwbangma Khristo wo phai na bagwi suri di… 

Dinesh Kumar typhoid kulum mwnjagwi sak belwi 

tong kha bini bagwi suri ja di… Paonta Sahib bai 

Raja Ka Bagh kami wo Baibel swrwngmung panda 

Taklai no swkang Taklai no swkang 
Khristmas Khristmas 

palai nai Kami rokpalai nai Kami rok

Taklai no swkang 
Khristmas 

palai nai Kami rok

JAMMU & KASHMIR - 1JAMMU & KASHMIR - 1JAMMU & KASHMIR - 1

wo kwtal kwtal borok manjagwi tongo borokni 

bagwi suri di… Suri di. 

03 Punjab              Nukmari kamirok: 1000

Nukhung khung 35 poito gosewi motha wo hab 
phai kha Kaitor no lob di. Kami khung 8 wo Siklarok ni panda khlai mani 
bising twi sikla khorok 20 achai kwtal wng kha Kaitor ni chwngsacha wng 
thung. Chonghor Karam Singh bai Sukhbir Singh ni sakthar mani bising 
twi kwbangma kwtal bororok ni thani kothoma kaham pirwi man kha. 
Kaitor no lob di borok khorok 25 poito gosewi Khristo no yachak kha. 
Subraiyung no lob di.

Chonghor Rakesh Kumar chikungunya kulum manjagwi tongo suri ja di… 

Kami kami wo dengue kulum tei soloknai bemar kwbangma manjak laiwi 

tongo suri di Kaitor o bemarrok no nor si thung… Phusmandi ni gana gini ni 

kami rogo Phusmandi ni poito khlai nairok ni bising twi khlaiwi motha 

songsaui manna bagwi suri di… Pajjodeota bai Bullowal kami wo dopha 

hamkrai samung rok khlaiwi manna bagwi suri di… Suri di.

04 Uttarakhand  Nukmari kamirok: 2000

Kuldeep bai Dharmendar drug chamani yakar kha kothoma kaham khna 
mani yagulo Kaitor no lob di. Shrinagar wo kothoma pirmani samung 
chengwi man kha tei borok khorok 21 poito gosewi Jisu Khristo no yachak 
kha Kaitor ni chwngsacha wng thung. Badshapur amchoi wo Kaitor ni kok 
no khnanairok bangwi tongo Kaitor no lob di. Subraiyung no lob di.

Chonghor Shivkumar ni saktharmungno Kaitor bwthai rwna bagwi suri 

di… Rebti ni kidney kainwi no hamya, suri di bo hamwi manna bagwi… 

Chonghor Akash Singh Rana hamna bagwi suri ja di, bini thwi ni bemar 

wngwi tongo… Motichoor motha ni Deborah bodol rokni bising twi gana 

gini kami wo Kaitorni kok pirwi motha songsawi manna bagwi suri di… 

Suri di.

05 Haryana  Nukmari kamirok: 1000

Babyal kamini Jagmal nokha bisi 3 romwi pile bemar bai tekto manjagwi 
tongmani ham kha, Kaitor no lob di. Seeker meetingni bising twi kothoma 
kaham khnanai khorok 310 bororokni bere khorok 60 bororok poito 
gosewi Jisu no yachak kha. Jajanpur haba wo sikla ni pandani bising twi 
khorok 15 siklarok bwkha kiphil kha Kaitor no lob di. Kaitorno lob di kwtal 
nukhung khung 10 motha wo kwrwng phai kha.

Manisha achom achom lengo, aboni bagwi suri di hamna bagwi… 
Bhodiyakhera bai Asawarpur wo Kaitorni kok pirjak kha, suri di Kaitor 

borokni bkha wo samung thang thung… Shergarh 
haba wo sikla ni panda kotor khlaijak mani bising 
twi siklarok Kaitorni samungni bagwi bkha 
bachawi phaina bagwi suri di… Chaudmastpur bai 
Umari Kami wo Megaphone bai horo mwchwng 
jaknai karenni chati nangwi tongo… Suri di.

06 Delhi

Madhanpur Kadar motha wo borok khorok 16 hab 
phai kha Kaitorno lob di. Kaitorni chwngsacha wng 
thung tamni hwn khe poito khlainairok Swmai 
Kwtal Baibel kang 20 tei Kwthar Baibel kang 6 mannai rok Kaitorni kokthai 
wo torwi tongo. Sikla ni panda kotor manjak khorok 18 siklarok Kaitorno 
poito cha kha, Kaitorno lob di. Kaitorni chwngsacha wng thung, 
Saritavihar bai Priyanka kemp wo Deborah ni panda khlai mani bagwi 
bwrwi khorok 35 rokni bagwi kaham wng kha. Subraiyungno lob di.

Suri di bororok nokbar hamya ni katimung manna bagwi… Motha wo 
manjagwi tongnai siklarok ni kusukni swrwngmung tei samungrok ni 
bagwi suri di… Khanjan Kunj haba ni poito khlainairok ni hukbar wo bwthai 
kwbang manna bagwi suri di… Zoom app twi khlaiwi sikla poito 
khlainairok Kaitorni kokthai swrwngwi tongnairokni bagwi suri di… Suri di.

07 Rajasthan  Nukmari Kamirok: 4000

Kaitorno lob di borok khorok 29 poito gosewi Khristono yachak kha. 
Nawakheda kami wo kothoma kaham ni sakki wngwi tongnai Mahaveer ni 
nukhungni bagwi Kaitorno lob di. Kaitorno lob di Jhamudi habani siklasa 
Nana Kaitorni kokthai khna mani bising twi chuak nungma yakar kha. 
Dakor kamini phola hamya bai nokha bisi 6 romwi kolob jagwi tongnai 
Mahesh yogwi man kha Kaitorni chwngsacha wng thung.

Selaj amchoi wo drug chamani loi wngwi tongnai nukhungrok yogwi 
manna bagwi suri di… Nokha bisi 6 romwi chwrai manna bagwi suriwi 
tongnai bukhuk Sugana ni bagwi suri di… Borkunda bai Motiya habani 
kothoma kahamno chajagwi tongnairok ni bagwi suri di… Margul Kami wo 
seeker meeting khlai mani bising twi kwtal phola manna bagwi suri di…

08 Uttar Pradesh – Lucknow   Nukmari Kamirok: 3000

Kaitorno lob di Sukhdev Kumar biadi bemar ni ham kha. Kaitorni 
chwngsacha wng thung Madaripur motha wo nukhung kwtal kainwi hab 
phai kha. Kaitorno lob di khorok 15 bororok Khristono yachak 
kha.Ganeshpur wo nokthar tangna bagwi chenglai wi tong kha. 
Subraiyung no lob di.

Suri ja di Chintapurwani sakki ni bising twi bororok soichajak lama wo 
phaiwi manna bagwi… Shakanarpur kamini bororok kuthumwi Kaitorno 
loblai nairokno kebengwi tongo suri di borok mwthangjakmung manna 
bagwi… Surendrani nukhung chwrai manna bagwi nokha bisi 12 romwi 
naisingwi tongo suri di chwrai manna bagwi… Shankarpur kami wo motha 
songsana bagwi saktharwi tongmani Kaitor hamari khlai thung hwnwi suri 
ja di… Suri di.

09 Uttar Pradesh – Bhojpuri  N u k m a r i  
kamirok: 6000

Kaitorno hambai rw di borok khorok 46 achai kwtal 
wngwi Jisuno yachak kha. O kami wo seeker 
meeting khlai mani bising twi kamini 89 nukhungni 
bere 51 nukhungrok motha wo hab phai kha 

Kaitorno lob di. Kaitorno lob di Singhpur bai 
Colepur kami wo surimani bising twi hamyani 
hamwi thang mani nuk kha. Kaitorno hambai rw di 
kwtal kami kai 2 wo kothoma pirnani samung 
chengjak kha. Borok khorok 36 Kaitorni kokthai no 
tabukno swkang khna kha. Subraiyungno lob di.

Suri di Bhojpuri dopha wo panda kotor khlai nani chab laiwi tongo… 
Khetalpur kami wo kothoma kaham pirnani samungno kebengwi tong 
nairok bwkha kiphil na bagwi… Kami khung 3 ni bwrwirok rih subna 
swrwngwi tong nairok kaham khe rwngwi pailaiwi manna bagwi suri di… 
Kami khung 3 wo poito khlai nairok bangwi tongo aro nokthar tangwi 
manna bagwi jagani bagwi suri di… Suri di.

10 Bihar  Nukmari Kamirok: 6000

Kaitorno lob di, Bo chubama bai borok khorok 595 rokno kothoma kaham 
saui manna kha, borok tabukno swkang kothoma kahamno khna wo. 
Magahi mela ni bising twi borok korok 480 rok poito wo phan man kha 
Kaitorno lob di. Kaitorno lob di borok khorok 19 poito gosewi Khristono 
yachak nairok bwskang bachawi sakki rwui tongo. Biharni kai 5 district wo 
kwbangma kwtal bororokni thani kothoma kahamno pirwi man kha 
Kaitorni chwngsacha wng thung.

Nakkichak kamini poito khlai nairok nokthar phiyokna bagwi tiyar wng 
laiwi tongo… Khung 35 kami wo dopha hamkrai samung khlainai bagwi 
saktharwi tongmani abo bwthai thai na bagwi suri bai ja di… Borok khorok 
75 Khristono poito chaui baptisma wngna bagwi tiyar wngwi tong nairokni 
bagwi suri di… Seeker meetingni ni bising twi borok khorok 105 poito gose 
nairok phola wo torwi manna bagwi suri di… suri di.

11 Jharkhand  Nukmari Kamirok: 5000

Banari kami wo horni kok pirma pandani bising twi borok khorok 40 rokni 
bwkha slai jak kha Kaitorno hambai rw di. Kaitorni chwngsacha wng 
thung, Mundari dopharokni panda kotor khlai mani bising twi tei kami 
khung 7 wo kothoma kaham pirnani sep man kha Kaitorno lob di. Katwa 
wo kothoma kaham pir mani bising twi khorok 25 borok Kaitorno yachak 
kha Kaitorno lob di. Kaitorni chwngsacha wng thung, sikla khorok 24 'Jisu 
se mwthangnaisa' yachak kha.

Chonghor Premchand kothoma kaham pir mani samungno kebengwi tong 
nairokni bagwi suri di… Tendar Kami wo poito khlai nairok bangwi tongo 
aro motha songsaui manna bagwi suri di… Kasmarni motha kaitorni 
kokthai wo torwi manna bagwi suri di… Larehar kami ni poito khlai nairok 
aswk kebengmani bisingo phano bkha ragwi tongma nani bagwi suri di… 
Suri di.

12 West Bengal – Coochbehar Region 
 Nukmari Kamirok: 1600

Kaitorno lob di Khattimari kami wo kothoma 
kaham suijak bwchab rok bakmani bising twi 
nukhung khung 16 bkha nangjak kha. Uttar 

Penielguri wo siklarokni kemp khlai mani bagwi 
sikla khorok 180 rokni bagwi hamari wng kha 
Kaitorno hambai rw di. Alipurduar wo nukhung 
khung 5 ni bororok poito gose kha Kaitorno lob di. 
Premerdanga kamini bororok kothoma kaham 
khnawi teibo khnana bagwi muchung jagwi tongo Kaitorni chwngsacha 
wng thung. Subraiyungno lob di.

Ukinob Sarkarni nukhungni bororok bini sakki ni bisingtwi 
mwthangjakmung no man thung suri di… Kisna Chhetri Kaitorni 
bwsarokno kebengwi tongo suri di bini bagwi… Shanti Mandalni bagwi suri 
di bi yakung jorarok sajak mani tekto manwi tongo… Dhawlaguri kamini 
tabukno swkang kothoma kaham khnanai borok khorok 19 rok Jisu no 
yachagwi manna bagwi suri di… Suri di.

13 West Bengal – Darjeeling Region  Nukmari Kamirok: 400

Kaitorno lob di Filista Oraon phola hamya bai koboljak mani surimani 
bising twi yok kha. Kaitorni chwngsacha wng thung Bibek Ram bai bini 
nukhung Jisu no yachak kha. Third line wo kothoma kaham pir thani wo 
Sunita Kujur ni nukhung poito ni sakki wngwi tongo Kaitorno lob di. 
Taipoo-7 wo 'Barack fellowship' ni bising twi chwla chakra khorok 50 rok 
poito wo phan man kha Kaitorno lob di. Surbraiyungno lob di.

Nepali, Hindi tei Bangla kok sanai rokni thani megavoice ni bising twi 
kothoma kaham pirwi man kha, aro bwthai thwiwi manna bagwi suri di… 
Baraline wo seeker meeting khlai mani bising twi bororok hamari manna 
bagwi suri di… Situbhita ni poito khlai nairok borokni ganagini ni kami wo 
kothoma kaham pirwi manna bagwi suri di… Gumna Busty kami wo 
chwrairokni ministry khlai nani bagwi saktharwi tongmani abo bwthai thai 
na bagwi suri di… Suri di.

14 West Bengal – Kolkata Region  Nukmari Kamirok: 6000

Chandipur wo kothoma kaham pirmani bising twi borok khorok 75 rok 
bwkha wo nangjak kha Kaitorno lob di. Kami khung 40 wo seeker meeting 
khlai mani bising twi borok khorok 248 rok kothoma kaham khna kha, 
borok tabukno swkang kothoma kaham khna wo, Kaitorni chwngsacha 
wng thung. Kaitorno lob di borok khorok 15 poito gosewi baptisma wng 
kha.

Malda, Midnapur tei Murshidabad district wo kothoma kaham pir nani 
bagwi kami survey ni bagwi suri di… Nattala kami wo chonghor Sanjay 
Mandi ni kothoma kaham pir mani samung bwthai thai na bagwi suri di… 
Surishatuli bai Chenchrakuri wo nokthar tangna bagwi jaga manna twi 
suri ja di… Joshipur bai Santalpara kami wo poito khlai nairok kebeng 
jagwi tong bai wo suri ja di… Suri di.

15 Sikkim  Nukmari Kamirok: 200

Kaitorno lob di nokha bisi 7 romwi phola hamya bai 
kobol jagwi satok jagwi tongnai Pemdime tabuk 
phiyok jak kha. Taesengthang ni Dhankumar bai 
Buddha Limboo ni nukhung kothoma kaham khna 

mani bising twi slai jagwi thang kha Kaitorno lob di. 
Kaitorno lob di Lugang bai Daragaon kami wo 
kothoma kaham khna nairok bangrwk bangrwk 
bangwi tongo. Kaitorno lob di borok khorok 5 poito 
gosewi Jisuno yachak kha. Subraiyungno lob di.

Lagay bai Sidibung Kami wo motha songsa nani saktharwi tongo suri di… 
Bhaluthang bai Upper Rimbi hathai amchoi ni siklarok chonghor 
samungni bagwi bkha bachaui phaina bagwi suri di… Falatay kamini Jau 
Bahadurni nukhung Kaitorno yachak mani bagwi kebengmung manwi 
tongo, suri di… Borok khorok 20 baptisma wngna bagwi tiyar wngwi 
tongo, borokni bagwi suri di.

16 Assam  Nukmari Kamirok: 4500

Kaitorno lob di borok khorok 12 poito gosewi Jisuno yachak kha. Kaitorno 
lob di Ekrajuli ni Baibel swrwngnai bodol wo borok kwtal khorok 17 phaina 
cheng kha. Kaitorno lob di Kasangni nukhung phola hamya bai kobol jagwi 
tongmani yogwi man kha. Kaitorni chwngsacha wng thung Bakringgengti 
kamini bororok Kaitorni kokthai no khnana bagwi bwkha wo muchung 
jagwi tongo. Subraiyungno lob di.

Kaliachuk ni Montu Pegu bormaya wngwi tongo suri bai ja di… Tarachuk 
bai Lokhigaon kami wo nothar tangwi tongo abo dakti paiwi manna bagwi 
suri di… Chondanpur wo kothoma kaham pir mani samungno kebeng 
jagwi tongo suri di… Patakata amchoi ni pheknai chamungo loi wngwi 
tong nairok yogwi manna bagwi suri di… Suri di.

17 Manipur  Nukmari Kamirok: 800

Kaitorno hambai rw di Salam ni Suresh Singha ni nok Baibel swrwngnai 
bodol rokni kuthum laimung jaga wngwi thang kha. Kaitorni chwngsacha 
wng thung, Pibamayum Khristo ni thani poito gose kha hakhe Kaitorni kok 
pirjak kha. Asthma bemar manjagwi thwi twtwi wngwi tongnai Bina 
Chanu hamwi bacha kha suri mani phan bai Kaitorno lob di. Subraiyungno 
lob di.

Poito khlainai Rubina ni bising twi bini nukhungni bororok bo 
mwthangjakmung no manna bagwi suri di… Pisa piring khe nokni kharwi 
kemp wo tongwi nairokni sakmang kaham kwrwng wngwi tongna bagwi 
suri bai ja di… Khristono yachak mani bagwi nukhung khung 5 kebeng 
jagwi tongo borokni bagwi suri di… Borok khorok 10 poito gosewi 
baptisma wng nani tiyar wngwi tong nairok ni bagwi suri di… Suri di.

18 Tripura  Nukmari Kamirok: 1500

Kaitorno lob di Garumai Kamini Sujit Debbarma 
bini nukhungni bororokno bini sakki bai Kaitorni 
thani tubuwi man kha. Kaitorni chwngsacha wng 
thung Khowai amchoi wo nokthar khung 3 tang 
jagwi tongo. Kaitorno lob di borok khorok 7 Jisuno 
poito chaui baptisma wng kha.

Sankatram kami bai Dulkai Kamini bororok 

Kaitorni thani phai mana bagwi suri ja di… Khorok 
58 bororok bwkha wo poito wngwi Jisuno yachak 
nani tiyar wngwi tong nairokni bagwi suri di… Chini 
chonghor Ramendra Reangni bupha himwi man ya bini bagwi suri ja di… 
Haridas kami bai South Mwtai kami ni bororok Jisu Khristono poito chaui 
motha wo phaina bagwi suri ja di… Suri di. 

19 Odisha – Paralakhemundi Amchoi    N ukmari Kamirok: 2500

Patrapur amchoini kami khung 50 wo kothoma kaham pirna bagwi dugar 
phiyok jak Kaitorno hambai rw di. Rajapur bai Elumeta wo nokthar tangna 
bagwi Kaitor chuba kha Bono hambai rw di. Ardagaon amchoi wo Dasa 
Sabar Kaitorni khakchangmani sakki rwui tongo, Kaitorno lob di. 
Subraiyungno lob di.

Patrabasa ni Kabidi Sabarni nukhung Jisuno yachak mani bagwi 
kebengmung manwi tongo suri bai ja di… Andharghai kami wo Baibel 
swrwngmung bodol snamna bagwi saktharwi tongo suri di… Borok khorok 
10 Jisuno poito khlai kha borok phola wo torwi manna bagwi suri di… 
Sajabada bai S. Pailem kamini mothani poito khlai nairok kothoma kaham 
pir mani samungo daisonna bagwi suri di… Suri di.

20 Odisha – Sambalpuri Amchoi Nukmari Kamirok: 2000

Sadeipalli kamini motha wo borok kwtal khorok 4 hab phai kha Kaitorno 
lob di. Sangrampur bai Laderpalli mothani poito khlai nairok ok bukcha 
tongwi suri laiwi tongo Kaitorno hambai rw di. Rajiba Kanharni nukhungo 
Kaitor chwrai kwtal hamari rw kha tei o nukhung Kaitorni hamari ni sakki 
rwui tongo Kaitorno lob di. 

Bharat bai Tapaswini chwrai ni bagwi suri laiwi tongmani nokha bisi 13 ka 
kha, borokni bagwi suri di Kaitor borokno chwrai rw thung hwnwi… 
chonghor Joseph Jenani hik malaria bai typhoid manjagwi tongo suri di 
hamwi manna bagwi… Odishani salthang amchoi wo kothoma kaham pir 
nani bagwi kamirok naitugwi tongo suri di… Dhulusar bai Rengali kemp wo 
Baibel swrwngmung bodol wo manjaknai joto bororok Kaitorno yachakna 
bagwi suri di… Suri di.

21 Chhattisgarh – Chamba AmchoiN ukmari Kamirok: 3000

Kaitorno hambai rw di Mahuwadarha Kami wo nokthar chengwi man kha. 
Kaitorno lob di borok khorok 41 poito gosewi Khristono yachak kha tei 
motharok torwi tongo. Kaitorno lob di Sita Lakrani nukhung nokha bisi 8 
romwi chwraini bagwi suri laiwi tongmani Kaitor borokno chwrai rw kha tei 

borok tabuk Kaitorni hamari man mani sakki rwui 
tongo.

Chonghor khoroknwi ministry wo je motor saikel 
nangwi tongo borokni bagwi saktharwi jugalwi 
tongo suri di… Raj Banjare pheknai chamungo loi 

Taklai no swkang Taklai no swkang 
Khristmas Khristmas 

palai nai Kami rokpalai nai Kami rok

Taklai no swkang 
Khristmas 

palai nai Kami rok

CHHATTISGARH -5CHHATTISGARH -5CHHATTISGARH -5

Taklai no swkang Taklai no swkang 
Khristmas Khristmas 

palai nai Kami rokpalai nai Kami rok

Taklai no swkang 
Khristmas 

palai nai Kami rok

WEST BENGAL - 8WEST BENGAL - 8WEST BENGAL - 8



Vishwa Vani Samarpan | Dec.'23 & Jan.'24 CombinedVishwa Vani Samarpan | Dec.'23 & Jan.'24 CombinedVishwa Vani Samarpan | Dec.'23 & Jan.'24 Combined

wngwi tongo bo yogwi manna bagwi suri di… 
Lamdand bai Mratikra kami wo motha songsaui 
manna bagwi suri di… Patadi mothani poito khlai 
nairokni bising twi ganagini kamini bororok kwbui 
Kaitorno saui manna bagwi… Suri di.

22 Chhattisgarh – Raipur Amchoi              Nukmari Kamirok: 3000

Latuwa bai Mohtara kami wo Baibel swrwngnai bodol  chengwi man kha 
Kaitorno lob di. Semariya wo kuthum laima panda wo manjagwi poito 
khlai nairok tabuk kothoma kaham pir nani samungo bwkha hab kha. 
Raipur district wo borok khorok 3 Jisuno yachak kha Kaitorno lob di. 
Savitri Ratre surimung bai ham mani kokno buino sakki rwui tongo 
Kaitorno lob di. Subraiyungno lob di.

Abhanpur kami wo dopha hamkrai samung ni bagwi suri di… Gulli wo 
nokthar tang nani bagwi jaga kaham manna twi suri di… Bhupendra bai 
Gangabai sak hamya wngwi tongo suri di… Bilaigarh district ni Sarangarh 
wo kothoma kaham pir nani bagwi chonghor nango suri di.

23 Madhya Pradesh  Nukmari Kamirok: 7000

Kaitorno lob di Lekhram ni nogo Baibel swrwngmungni thai snamjak kha. 
Kaitorno lob di Sita Dongri Kami wo poito khlai nairok bangwi tong kha. 
Nainpur motha wo kai 3 nukhung kwtal hab phai kha Kaitorno lob di. 
Kaitorno lob di borok khorok 8 sakni poito gosewi Jisu Khristono yachak 
kha. Subraiyungno lob di.

Poito khlainai kwtal Akash bini sakki ni bising twi tei kwbangma bororokno 
tubuwi manna bagwi suri di… Bhopal ophis wo samung khlainai chonghor 
Gracy kensar ni hamwi manna bagwi suri ja di… Sunehra kami wo 
khakchangma man baina bagwi suri di… Baptisma wngna bagwi borok 
khorok 50 Baibel klas manjagwi tongo suri di… Suri di.

24 Gujarat – Dang District  Nukmari Kamirok: 150

Kaitorno lob di siklarokni kuthum laimung panda khlai mani bising twi 
Subir kami wo voluntary khlai wi samung tangnai borok man kha. 
Kaitorno lob di borok khorok 30 poito gosewi baptisma wng kha. Kaitorno 
lob di Ganeshbhai bai Maniben Kaitorni phan bai sak hamya ham mani no 
buino sakki rwui tongo. Kaitorno hambai rw di Kalubhai ni nukhung nok 
tangwi man kha Kaitor hamari khlai ma bai.

Kathodi borok dophani bisingni chonghor samungni bagwi borok manna 
bagwi suri di… Bharti Ben bokhorogo thwi kajak mani bemar ni hamna bagwi 
suri ja di… Sugar factory wo samung khlai nairok tei borokni nukhung 

Kaitorni katemungo tongna bagwi suri di… Suri di.

25 Gujarat–Narmada  Nukmari Kamirok:370

Kaitorno hambai rw di Borsan kamini Deborah 
bodol kothoma kahamno pirna bagwi swkango 

himwi tongo. Sorapara wo siklarokni kuthumma 
panda khlaiwi man kha Kaitorno lob di. Shimambli 
bai Kanjal Kami wo Baibel swrwngnai bodol 
songsaui man kha. Kaitorno lob di Boydi kami wo 
motha songsaui man kha. Subraiyungno lob di.

Vadmal Kami wo nokthar tangwi tongo abo dakti pai rwui manna bagwi 
suri di… gurdeshwar bai Tilakvada amchoi wo kothoma kaham pirna 
bagwi Kaitor dugar phiyogwi rw thung hwnwi suri ja di… Chimital, Shorta 
tei Relva Kami wo nokthar tangna bagwi jaga manna twi suri ja di… Bilvan 
Kamini poito khlai nairok ganagini kami wo kothoma kaham pirwi manna 
bagwi suri ja di… Suri di.

26 Maharashtra       Nukmari Kamirok: 7000

Kharadbari Kami wo tongwi kothoma kaham pirna bagwi chini chonghor 
nok kaham man kha Kaitorno lob di. Kaitorno lob di borok khorok 55 Jisu 
Khristo yachakna bagwi tiyar wng kha. Sakoli Training Center wo bwrwi 
khorok 36 rih supma srwngmung pai kha Kaitorno lob di.

Suri di poito khlainai kwtal Mohan Ramteke bai Shivraj Dadarao tei 
borokni nukhung Subrai wo ragwi manna bagwi… Kanpa, Shankarpur tei 
Shitalpada wo ministry samung cheng kha aboni bagwi suri ja di… 
Sonegaon wo nokthar dakti tangwi pai rwui manna bagwi suri di… Suri di.

27 Telangana  Nukmari Kamirok: 5000

Vishnu Bumalatha ni nukhung nokha bisi 7 ni yagulo Kaitor chwrai rw kha 
Kaitorno lob di. Lingavarigudem amchoini ministry samungno kebengo 
nairokno Kaitor nor kha Kaitorno hambai rw di. Mallareddygudem Kami ni 
poito khlainai khoroksa nokthar tangna bagwi bini jaga rw nani tiyar 
khlaiwi tongo Kaitorno lob di. Yadadri bai Nalgonda district wo kothoma 
pirna bagwi kami kai 260 no saiwi na kha Kaitorno hambai rw di.

Kami kai 6 wo Baibel srwngnai bodol wo manjagwi tong nairok poito wo 
ragwi manna bagwi suri di… Banala bai Suraram kami wo sakham nok, 
nungjak nai twi kaham tei iskol kaham tangjakna bagwi suri di… Sarlapalli 
kami ni bororok kirijak laiwi tongo tamni hwn khe kami wo mwsa beraiwi 
tong phai wo, suri di Kaitor kamini bororokno kate rwui ton thung. 

28 Andhra Pradesh – Jatapu Amchoi  Nukmari Kamirok: 625

Kaitorno lob di Bharatangi bai Santoshpuram Kami wo motha songsaui 
man mani bagwi. Kaitorno lob di Kondalevidi kami wo kuthum laima 
panda khlai mani bising twi manjak nai sikla khorok 600 poito wo kwrak 
wngwi bacha kha. Kaitorno lob di Meesala Ashwini Jisuno poito cha kha tei 

bini nukhungni tei jaiti bororok belai khakchangma 
manwi tongo. Kaitorno lob di borork khorok 12 
poito gosewi Jisu Khristono yachak kha.

Balleru Kami ni lam botok botok kothoma 
kaham pir mani samung ni bagwi suri di… Podi 

kami wo panda khlai lai mano kebengwi tongo 
bororok, aboni bagwi suri di… Kona bai 
chitalapadu Kami wo Kaitorni kok sar mani 
bwthai thai na bagwi suri di… Poito gosewi 
baptisma wngna bagwi Baibel klas manjagwi tongo borok khorok 92, 
borokni bagwi suri di.

29 Andhra Pradesh – Manyam Amchoi  Nukmari Kamirok: 650

Bisi bisi romwi bwthai kwrwi Kami kai 2 wo tabuk aroni borok khorok 13 
poito gosewi baptisma wng kha Kaitorno lob di. Gadipallivalasa bai 
godebalasa kami wo nokthar tangwi pai rwui man kha Kaitorno lob di. 
Kaitorno lob di borok khorok 43 Jisu se mwthangnaisa hwnwi yachak kha 
kothoma kaham khna mani bising twi. Kaitorno hambai rw di borok 
khorok 82 poito wngwi baptisma wngna bagwi tiyar wngwi tongo. 
Subraiyungno lob di. 

Sikla rokni kuthum laima panda ni bising twi sikla khorok 48 bkha wo 
gosewi na kha Kaitorni kokthai wo kwrak wngwi tongna bagwi, borokni 
bagwi suri di… chandivalasa bai Thadilova Kami wo Deborah rokni 
kuthumma panda khlai mani bwthai thai na bagwi suri di…  Makavaram 
amchoini kami kai 5 wo kothoma kaham pir mano khna nairok bwkha wo 
poito achai na bagwi suri di… Suri di.

30 Andhra Vijayawada    Nukmari Kamirok: 1000

Kaitorno lob di Chengchu dophani kami kai 55 kothoma pir nani bagwi 
saijak kha. Kaitorno lob di Boyaipenta Kami wo borok khorok 5 poito 
gosewi Jisuno yachak kha. Kaitorno lob di Jeevamakka phola hamya ni 
yogwi man kha. Kaitorno lob di Billagondi Kamini bororok chuak nung 
mani loi ni phiyokjak kha. Subraiyungno lob di.

Pullalacheruvu amchoi wo kothoma kaham pirwi manna bagwi Kaitor 
twidul thung hwnwi suri ja di… Botumidagudem bai Ayyanakuntagudem 
Kami wo nungjaknai twi kaham ni bagwi suri ja di… Korrapolu wo Kaitorni 
kok khna nairokni bagwi suri di… Pandivanipalli amchoi wo kothoma 
kaham pir nairok megaphone tei saikel nango… Suri di.

31 Karnataka  Nukmari kamirok: 6000

Kaitorno lob di Shivarudramma ni nogo kothoma kaham pirwi man kha. 
Kaitorno lob di Maruthi chuak nung mani yakar kha kothoma kaham 
khnamani bising twi tabuk bini nukungo khakchangma kuplung. 
Manjamma ni nokha tal 5 ni chwrai asthma bemar ni surima bai hamwi 
thang kha Kaitorno lob di.

Borok khorok 5 sakni poito gose nairok phola wo 
ragwi manna bagwi suri di… Ghataparthi bai 
Honnuru ni poito wo kiphilwi thangjak bororokni 
bagwi suri ja di… Rajeshwar wo nokthar tangna 
bagwi sorkar soina bagwi suri di… Suri di.

Taklai no swkang Taklai no swkang 
Khristmas Khristmas 

palai nai Kami rokpalai nai Kami rok

Taklai no swkang 
Khristmas 

palai nai Kami rok

ANDHRA PRADESH -14ANDHRA PRADESH -14ANDHRA PRADESH -14

Taklai no swkang Taklai no swkang 
Khristmas Khristmas 

palai nai Kami rokpalai nai Kami rok

Taklai no swkang 
Khristmas 

palai nai Kami rok

TELANGANA -2TELANGANA -2TELANGANA -2



Tabukni koktmarok
India haktor tabuk belai khe sakhamnok bang ya ni bagwi jwngjal nangwi 

tongo, tabukni bororok bangmano naiwi nai kha hwn khe sakhamnok 

tang nani bagwi tei jaga nwirarwjak (billion) nangwi tongo. Haktor ni 

tabukni jora wo naiwi nai kha hwn khe borok 1000 wo thuyam 1.3 se ka 

wo, abo sakham bedekni belai kaya wng mani nuk jago. Koktma man 

mani wo India 1000 borok wo 1.7 thuyam kaya, hakhe thikiwi nai kha hwn 

khe bebagwi 2.4 chirasai thuyam nangwi tongo 1.42 nwirarwjak 

bororokno thuk rwna bagwi.

O Chuknohani Ham rwnaisa Kaitor, hayungni sakham bedekni 

nangmarokno rw ja di!

Arunachal Pradesh wo scientist rok belai khe uanamasingcha rwtugwi 

man kha abo wng kha 'music yongla'. Borokni amjokrupmungo man kha 

kokthaigoronsilam, biphring tei khnamung. Omo hai swkango sinijak ya 

kho Nidirana nukhung ni wngwi. 

Bebakno taknaisa o Kaitor, chwng Nono lob wo, Nini samung rokno chwng 

buchiwi man ya!

Hayungni Twi Commission ni sakhlaimungo chwng khna kha Indiani 

salgrababai ni hasteni twi theui narwgwi ton mani abo tabuk belai jwngjal 

wng twtwi wngwi tong kha. Bisi 2023 ni September talo bebagwi twi 48% 

tong mani phiya October talo hwn khe 46% se tongsi wo, hakhe 

November talo sok phaima le 44% se wng si wo. Phiya thangnai bisi wo 

tabukni jora hwn khe 87% twi tong mani. Taklai bisini uatwi kaham khe 

phai ya ni bagwi twi ransajak India haktor ni salgrababai ni haste rogo. 

Omo hai twi ransa mani nokha bisi 123 ni yagulo nukmani, omo belai biyal 

tubunai ha wo.

Apha Kaitor, chwng suri wo twi nangmasing rw khlai ja di!

Vishwa Vani Samarpan | Dec.'23 & Jan.'24 CombinedVishwa Vani Samarpan | Dec.'23 & Jan.'24 CombinedVishwa Vani Samarpan | Dec.'23 & Jan.'24 Combined

Jotoni bagwi koktma kaham
Belai khe bkhatungjaknai kaisa koktma kaham kokborok 
sanai dopharokni bagwi, abo wng kha December talni 19, 
2023 salo Vishwa Vani Kokborok Kwthar Baibel phiyoknai 
Vishwa Vani Kami wo. Abo KJV ni kok slaiwi suijago tei abono 
kok slaiwi sui nai wng kha Rev. Dr. Naphurai Jamatia. Chini 
Subraiyung Apha Kaitorno belai khe hambai ma rw wo tei sui 
nai Kaitor chuba mani bagwi tei tikhlainai Vishwa Vani 
organisation no. 
Chwng suri wo o Baibel no khuk tangnairok hamari kuplung 
khe man bai si thung! Amen.

JOTO CHONGHORROKNI WNGWI TEI 2023 BISI WO ACHAI NAI 149 MOTHA KWTAL ROKNI
WNGWI KHRISTMAS TEI BISI KWTAL NI BKHAPHANG YAPHAR WO

